
	PJESA 1: PËRMBLEDHJE EKZEKUTIVE  
Maksimumi (2 faqe) 
Një pjesë e madhe e prodhimit të verës vjen nga ekonomia informale dhe tregtohet ilegalisht në tregje ose konsumohet nga vetë prodhuesit. Segmenti i verërave formale cilësore dhe shumë cilësore nuk është ende i zhvilluar mjaftueshëm, duke marrë parasysh përmasat e zinxhirit të vlerës. Kantinat lokale cilësore nuk janë ende konkurruese me konkurrentët kryesorë në rajon dhe me prodhuesit kryesorë të BE-së përsa i përket raportit çmim/cilësi. Për këtë arsye, importi i verërave cilësore është i lartë dhe ka qenë në rritje gjatë dekadës së fundit, duke qenë se kërkesa për verë të cilësisë së lartë është në rritje me përmirësimin e standardeve të jetesës dhe ndryshimeve në stilin e të jetuarit. Distribucioni i produkteve ushqimore është duke u konsoliduar në vazhdimësi, ku favorizohen prodhuesit e mëdhenj dhe vera e importuar, ndërkohë që në segmentin e verërave cilësore në shishe vërehet dominimi i verërave të importuara dhe konkurueshmëria në rritje nga prodhuesit në rajonal.

Një nga problemet kryesore për zhvillimin e zinxhirit të vlerës është mungesa e lidhjes/koordinimit midis kultivuesve dhe përpunuesve, kostoja e lartë e prodhimit dhe mungesa e standardizimit. Shumë kantina hasin vështirësi në koordinimin me fermerët (kultivarë të papërshtatshëm, ujitje përpara vjeljes etj.,). Për rrjedhojë, mjaft kantina krijojnë vreshtat e tyre për të ulur kostot e transaksionit të lidhura me koordinimin me fermerët.

	Nevojat që kantinat kanë përsa i përket prodhimit të verës janë të ndryshme. Në disa raste, kapaciteti i vreshtave është ngërçi kryesor. Në raste të tjera, kapaciteti në rritje i përpunimit të verës është pengesa kryesore. Ka gjithashtu raste kur si kapacitetet e prodhimit të rrushit ashtu edhe ato të përpunimit të verës janë pengesa të mëdha-këtu bëjnë pjesë kantinat e vogla, të cilat planifikojnë të rriten.  

Sfidë të madhe paraqet edhe rritja e cilësisë për të  përmbushur rritjen e brendshme të kërkesës për verë me cilësi të lartë. Vërehet një proces i ngadaltë i përmirësimit të cilësisë, në të njëjtën kohë me restaurimin e vreshtave dhe investimeve në teknologjitë e reja. Cilësia e verës së rrushit është e ulët si pasojë e kultivarëve të papërshtatshëm dhe heterogjenë si dhe praktikave jo eficente në fermë. Raportohet se fermerët janë të orientuar më shumë drejt sasisë sesa cilësisë.  

Subjektet e prekura nga problemi:

· subjektet e angazhuar në prodhimin e rrushit, si dhe në subjektet e angazhuara në           prodhimin e verës;
· konsumatorët.
Zgjidhjet e propozuara, përmes kësaj ndërhyrje ligjore:

· kontribuojnë në rritjen e mëtejshme të prodhimit dhe përmirësimin e cilësisë së verës;

· vendosjen e rregullave për kultivimin e vreshtave që përdoren për prodhimin e verës, regjistrin e vreshtarisë, prodhimin, etiketimin, marketingun, potencialin e prodhimit dhe kontrollet e produkteve të verës në Republikën e Shqipërisë, me qëllim përshtatjen me kërkesat dhe standardet e tregut ndërkombëtar;
· mbrojtjen e interesave të konsumatorëve, duke ruajtur një konkurrencë të drejtë ndërmjet prodhuesve dhe operatorëve të tjerë në sektorin e verës.
Ndërhyrja me këtë ligj është e nevojshme për arsye të rregullimit, prodhimit dhe tregtimit të rrushit për prodhimin e verës. Prodhimi dhe tregtimi i verës dhe çështje të tjera janë me rëndësi për prodhimin e rrushit dhe produkteve të rrushit, si dhe formalizimit të mëtejshëm të sektorit.
OBJEKTIVAT

	Cilat janë objektivat dhe efektet e synuara të propozimit? 

· Vendosje e rregullave për kultivimin e vreshtave që përdoren për prodhimin e verës, regjistrin e vreshtarisë, prodhimin, etiketimin, marketingun, potencialin e prodhimit dhe kontrollet e produkteve të verës në Republikën e Shqipërisë, me qëllim përshtatjen me kërkesat dhe standardet e tregut ndërkombëtar.
· Mbrojtja e interesave të konsumatorëve, duke ruajtur një konkurrencë të drejtë ndërmjet prodhuesve dhe operatorëve të tjerë në sektorin e verës. 
· Nxitje e përmirësimit të cilësisë së produkteve, duke mundësuar, ndërkohë, masa kombëtare për politikën e cilësisë në sektorin e verës.


	OPSIONET E POLITIKAVE

Cilat janë opsionet kryesore të politikave, duke përfshirë mënyrat ndaj rregullimit? Duhet të bëni krahasimin e avantazheve/përfitimeve kryesore dhe të dizavantazheve/kostove të opsioneve të mundshme. Duhet të përcaktoni detajet në lidhje me opsionin e preferuar.

Për arritjen e objektivave të politikës janë shqyrtuar opsionet e mëposhtme:

Opsioni 0 (status quo): Nuk do të ndërhyjmë me ndryshim apo politikë të re.
Opsioni 1: Ndryshimi i ligjit ekzistues nr. 8443, datë 21.1.1999 “Për vreshtarinë, verën dhe produktet që rrjedhin nga rrushi”, nuk rregullon situatën në sektorin e verës, duke qenë se do të kërkonte ndryshim të konsiderueshëm të këtij ligji, për të arritur objektivat e vendosura dhe harmonizimin me rregulloret e BE-së, që është edhe prioritet i qeverisë shqiptare në kuadër të anëtarësimit në BE. Ndryshimet do të preknin më shumë se 75% të ligjit ekzistues.
Opsioni 2: Ligj i ri për vreshtarinë dhe verën:
Hartimi i një ligji të ri për verën dhe vreshtarinë është i nevojshëm për arsye të rregullimit të prodhimit dhe tregtimit të rrushit për prodhimin e verës, prodhimit dhe tregtimit të verës dhe çështje të tjera me rëndësi për prodhimin e rrushit dhe produkteve të rrushit, si dhe formalizimit të mëtejshëm të sektorit. Nëpërmjet ligjit të ri përcaktohen qartë kategoritë nga produktet e rrushit për verë, praktikat enologjike që duhet të zbatohen, të gjithë aktorët e përfshirë në sektorin e verës duke dhënë një përkufizim të qartë të tyre, të gjithë kultivuesit e vreshtit dhe prodhuesit e verës do të jenë të detyruar të raportojnë pranë institucioneve të përcaktuar në ligj. Vetëm me regjistrimin e prodhimit do të ketë mundësi për shitje në treg-institucionet përgjegjëse, etiketimin, plotësimin e legjislacionit për treguesit gjeografik dhe emërtimet e origjinës, si dhe termat tradicionalë.

	ANALIZA E NDIKIMEVE

Cilat janë ndikimet e opsionit të preferuar? Kjo duhet të përfshijë ndikimet me vlerë monetare të përcaktuar dhe ndikimet pa vlerë monetare të përcaktuar mbi buxhetin dhe bizneset.
Ndikimet ekonomike të opsionit të preferuar do të përfshijnë kostot e drejtpërdrejta për sektorin publik, buxhetin e shtetit, (MBZHR për Komisionin e verës dhe AKU për ekspertët).
Kostot e drejtpërdrejta për sektorin publik: Formalizimi i sektorit, do të ndikojë drejtpërdrejt në të ardhurat e munguara, tashmë në buxhetin e shtetit nga funksionimi jo formal i këtij sektori.
Do të nxisë drejtpërdrejt të ardhurat e shtetit dhe sipërmarrësve nga rritja e eksportit dhe ulja e importeve.

Referuar treguesve gjeografikë dhe atyre të cilësisë, do të nxitet direkt prodhimtaria duke gjeneruar më shumë të ardhura për bizneset dhe buxhetin  shtetit.
Do të ketë gjithashtu edhe disa lloje ndikimesh jo të drejtpërdrejta ekonomike, që janë pa vlerë monetare të drejtperdrejtë në buxhet dhe konsistojnë në rritjen e përgjegjësisë së subjekteve që zhvillojnë aktivitetin e prodhimit dhe tregtimit të produkteve si rezultat i forcimit të kontrollit gjatë të gjithë zinxhirit duke garantuar përgjithësisht një jetë të shëndetshëme, e si pasojë shpenzimet për kujdesin shëndetësor, të reduktuara.

Ndikimi mjedisor i drejtpërdrejtë  

Ky ligj zbatohet për operatorët e biznesit që ushtrojnë veprimtaritë e parashikuara në këtë ligj dhe licencimi i këtyre veprimtarive kërkon pajisjen me lejen e mjedisit për secilin subjekt që ushtron aktivitetin, para licencimit. Për subjektet të cilët do të zhvillojnë aktivitetin e prodhimit, përpunimit dhe shpërndarjes, është kusht që përpara miratimit të licencimit duhet të paraqesin lejen e mjedisit. Përsa më sipër nuk ka ndikim në mjedis.

Ndikimi  social i drejtpërdrejtë
Zbatimi i një ligji të tillë sjell rritje të konkurrueshmërisë, ndërmjet operatorëve të biznesit,              i cili grupon dhe identifikon biznese të konsoliduar që gjenerojnë më shumë të ardhura familjare dhe shton kërkesat për vende pune.



	ARSYETIMI I OPSIONIT TË PREFERUAR

Shpjegoni arsyet për zgjedhjen e opsionit të preferuar. Ju lutemi jepni nëse është e mundur koston dhe përfitimin me vlerë të përcaktuar monetare.
Analiza me shumë kritere e kryer për të tre opsionet tregon se opsioni 2:

Hartimi i një ligji të ri për verën dhe vreshtarinë, është vlerësuar me më shumë pikë dhe ne e kemi zgjedhur atë si opsionin tonë të preferuar. Me opsionin e përzgjedhur do të bëhet                    i mundur rregullimi i prodhimit dhe tregtimit të rrushit për prodhimin e verës, prodhimin dhe tregtimin e verës dhe çështje të tjera me rëndësi për prodhimin e rrushit dhe produkteve të rrushit, si dhe formalizimit të mëtejshëm të sektorit.
Kostoja e përllogaritur në total e opsionit të preferuar mbi buxhetin e shtetit gjatë periudhës 3-vjeçare, menjëherë pas miratimit të ligjit (kostoja në total në lekë) parashikon shpenzimet e përhershme të komisionit të verërave dhe ekspertëve të             AKU-së, shpenzime vjetore të shtuara për buxhetin e shtetit:

Viti 1

Viti 2

Viti 3

2,300,000
2,300,000
2,300,000


	

	KONSULTIMI

Jepni një përmbledhje të çdo konsultimi të kryer (me kë dhe si jeni konsultuar?) Çfarë pikëpamjesh janë shprehur, si janë trajtuar ato, domethënë çfarë ndryshimesh janë pranuar dhe çfarë janë refuzuar dhe arsyet pse?)
Më datë 30.6.2020 projektligji “Për vreshtarinë dhe verërat”, do të  publikohet për konsultim publik në Regjistrin Elektronik të Konsultimit Publik në website http://www.konsultimipublik.gov.al. 

	ZBATIMI DHE MONITORIMI
Si do të organizohen zbatimi dhe monitorimi?
Zbatimi dhe monitorimi do të realizohen sipas përcaktimeve të dispozitave të projektligjit. Autoritetet përgjegjëse Ministria e Bujqësisë dhe Zhvillimit Rural, së bashku me Autoritetin Kombëtar të Ushqimit, Qendrat e Transferimit të Teknologjive Bujqësore Fushë-Krujë dhe Vlorë si dhe 4 Agjencitë Rajonale të Ekstensionit Bujqësor, Tiranë, Lushnjë, Korçë dhe Shkodër janë institucionet përgjegjëse për monitorimin e zbatueshmërisë së tij.

· Strukturat  në  MBZHR  janë  përgjegjëse  për  hartimin e politikave, legjislacionit dhe 
strategjive në këtë fushë si dhe janë të përfshira në menaxhimin e riskut për sektorin.

· Kontrolli për zbatimin e këtij ligji dhe akteve nënligjore që rrjedhin prej tij ushtrohet nga Autoriteti Kombëtar i Ushqimit, sipas detyrave, të drejtave dhe  përgjegjësive të përcaktuara në legjislacionin në fushën e ushqimit. AKU-është autoriteti kompetent përgjegjës për certifikimin e cilësisë dhe kontrollit të sektorit të prodhimit të produkteve të verës pa TGJM ose EOM sipas përcaktimeve të vitit të verës ose varieteteve të rrushit për verë.
· Agjencitë Rajonale të Ekstensionit Bujqësor-AREB, janë autoriteti kompetent përgjegjës për kryerjen e kontrolleve tek vreshtarët në lidhje me varietetet e rrushit për verë të mbjella në parcela të regjistruara në regjistrin e vreshtave.
· Qendra e Transferimit të Teknologjive Fushë-Krujë-është autoriteti kompetent përgjegjës për regjistrimin, mirëmbajtjen dhe përditësimin e kadastrës së vreshtarisë, mbledhjen e të dhënave në lidhje me prodhimin potencial në sektorin e verës dhe verifikimin e të dhënave dhe kontrollin e kultivuesve, vjelësve, prodhuesve, përpunuesve, shitësve me pakicë, mbushësit e shisheve dhe tregtarët në lidhje me informacionin e përfshirë në regjistrin e vreshtit. 
· Qendra e Transferimit të Teknologjive Vlorë-është autoriteti kompetent përgjegjës për autorizimin e përdorimit dhe mbledhjes së të dhënave në lidhje me varietetet e rrushit për verë që lejohen për kërkime shkencore dhe qëllime eksperimentale, autorizimin për përdorimin e praktivave enologjike të paautorizuara. 




	PJESA 2: BAZA KRYESORE E ANALIZËS DHE E PROVAVE


Historik
· Jepni kontekstin e politikës
Sektori i vreshtarisë dhe verës është një ndër hallkat kryesore të prodhimit bujqësor dhe agropërpunues dhe si i tillë ka pasur një mbështetje dhe vëmendje të veçantë. 

Përmes politikës për rritjen e konkurrueshmërisë së produkteve cilësore shqiptare, për të nxitur prodhimin cilësor, njohjen e konsumatorit me produktet, si dhe eksportet, janë ndërmarrë një sërë aktivitetesh promovuese si brenda dhe jashtë vendit.

Në kushtet e një tregu ku prodhimi i vendit është mjaft i ulët, për të rritur të ardhurat për njësi të sipërfaqes së tokës dhe për të plotësuar kërkesat gjithnjë në rritje për konsum të freskët të rrushit dhe për përpunim, është investuar për mbjelljen e vreshtave të reja, në parcela të vogla dhe zgjerimin e tyre ekzistues. Ecuria e zhvillimit të vreshtarisë gjatë këtyre viteve, është: 

· Para vitit 1990-sipërfaqja e mbjellë me vreshta ishte rreth 20.000 ha. 

· Në vitin 1995-kjo sipërfaqe u reduktua në rreth 4.300 ha. 

· Në vitin 2003-vlerësohet të jenë rreth 7.000 ha vreshta dhe rreth 5 milion rrënjë. 

· Në vitin 2018-vlerësohet të jetë rreth, 10.800 ha vreshta. 

· Vitet e fundit (nga viti 2013)-mesatarisht çdo vit janë mbjellë rreth 100 ha vreshta. 

Si rezultat i punës së bërë për përmirësimin e vreshtave ekzistuese dhe futjes në prodhim të vreshtave të reja, si dhe përmes mbështetjes nga skemat kombëtare, ku është mbështetur mbjellja e vreshtave si dhe sektori i përpunimit të rrushit, prodhimi i rrushit nga viti në vit është vlerësuar në rritje. Sipas të dhënave, në vitin 2018, prodhimi ishte rreth 185 mijë ton rrush dhe prodhimi i verës ishte rreth 25 mijë hektolitra.

Pavarësisht kësaj, prodhimi i verës në Shqipëri është relativisht i vogël në krahasim me potencialet e tij. Për më tepër, importet kanë ardhur duke u rritur dekada e fundit, ndërsa eksportet mbeten të ulëta, duke sjellë një deficit të fortë tregtar. Ka një potencial për të zëvendësuar importet dhe gjithashtu të përfitojnë nga tregu në rritje i turizmit, nëse përmirësimi i cilësisë dhe efikasitetit realizohet që në nivelin e prodhimit të fermës/rrushit dhe nivelit të përpunimit (për të siguruar cilësi, disa kantina janë duke investuar në vreshtat e tyre, ndërsa të tjerët kanë tendencë të krijojnë marrëdhënie afatgjata me fermerët). Zinxhiri i vlerës së verës konsiderohet një sektor prioritar duke e konsideruar potencialin e zëvendësimit të importit dhe lidhjen specifike për agroturizmin. 

Shqipëria nuk është shumë konkurruese. Segmenti i verërave formale cilësore dhe shumë cilësore nuk është ende i zhvilluar mjaftueshëm, duke marrë parasysh përmasat e zinxhirit të vlerës. Kantinat lokale cilësore nuk janë ende konkurruese me konkurrentët kryesorë në rajon dhe me prodhuesit kryesorë të BE-së përsa i përket raportit çmim/cilësi. Prandaj, importi i verës cilësore është i lartë dhe është rritur gjatë dekadës së fundit, duke qenë se kërkesa për verë të cilësisë së lartë po rritet me rritjen e standardeve të jetesës dhe me ndryshimin e stilit të jetesës. Në të njëjtën kohë, sektori formal i verës përballet me konkurrencën e ashpër nga sektori informal dhe ka sfida të konsiderueshme përsa i përket rritjes së cilësisë për të justifikuar çmimet e larta.

Konsumi i verës është rritur ndjeshëm që nga tranzicioni i hershëm për shkak të rritjes së të ardhurave dhe liberalizimi i tregut. Sidoqoftë, mesatarja e furnizimit për frymë është akoma më poshtë se mesatarja e Evropës, veçanërisht e Evropës Jugore. Një arsye mund të jetë fakti që në pjesë të Shqipërisë, lokale (shtëpiake, duke mos pasqyruar kështu në statistikat zyrtare). Është e zakonshme që konsumatorët shqiptarë të blejnë verë dhe raki direkt nga prodhuesit (fermerët). Konsumatori mesatar shqiptar është mësuar me një verë tradicionale, të prodhuar në fermë. Një segment i ri kërkese, karakterizuar nga shije më të globalizuara dhe mënyra e jetesës po rritet, paralelisht me një klasë të mesme të banorëve të qytetit. Në të njëjtën kohë, një proces i ngadaltë i kualifikimit të kërkesës po vazhdon gjithashtu me rritjen e ndërgjegjësimit për sigurinë e ushqimit dhe ndarjen e tregut në funksion të buxheteve në dispozicion. 

Sipas studimeve të ndryshme, shumica e konsumatorëve zgjedhin produktet bazuar në origjinën (vendas kundrejt importeve). Në përgjithësi, ekziston një preferencë e fortë e konsumatorit për produktet ushqimore vendase.

Gjithashtu, brenda grupit të produkteve vendore, ka ndryshime të konsiderueshme në perceptime bazuar në rajonin e prodhimit brenda Shqipërisë. Shumica e konsumatorëve shikojnë se rajoni/zona e origjinës është ose e rëndësishme ose shumë e rëndësishme kur vendosni të blini produkte shqiptare. Kushtet natyrore dhe materiali gjenetik (bimët dhe racat) mund të perceptohen si të lidhura me origjinën e produkteve rajonale të preferuara.

Në rastin e verës, preferenca për verën lokale nuk është aq mbizotëruese në krahasim me verën e importuar-verërat nga BE, veçanërisht verërat italiane kanë një prani të fortë në vend. Megjithatë, ekziston një treg i mundshëm i vogël për verën lokale shqiptare dhe është identifikuar një grup konsumatorësh që janë të gatshëm të paguajnë çmime më të larta. Konsumatorët kanë deklaruar preferencën për verën nga disa rajone si Përmet, Vlora dhe Lezha, ku ekziston edhe një traditë e prodhimit dhe përpunimit të rrushit. 

Zhvillimi i skemave të cilësisë, siç janë treguesit gjeografikë, përfaqëson një potencial. Ekzistojnë varietete autoktoni të lidhura ngushtë me zona specifike (p.sh. Serina në Korçë, Vlosh në Vlorë, Pules në Berat, Kallmet në Lezhë). Një lidhje e tillë midis një kultivari specifik dhe një zone specifike gjeografike paraqet një potencial për zhvillimin e skemës së cilësisë së verës, përfshirë treguesit gjeografik. Kështu, zhvillimi i treguesve gjeografikë do të nxiste investime të reja (p.sh. në plantacionet e reja dhe në përmirësimin e kapaciteteve të përpunimit dhe marketingut).
Tre aktorët kryesorë në zinxhirin e vlerës së verës janë fermerët prodhues të rrushit, fermerët e përpunimit të verës dhe përpunuesit. Këto të fundit mund të kategorizohen në dy grupe: procesorë të integruar dhe përpunues të koordinuar.

Fermerët

Shumica e fermave bujqësore në Shqipëri janë fermë e përzier dhe (gjysmë) e mbijetesës dhe shumica e fermave kultivojnë rrush. Numri i fermerëve tregtarë (fermerët me vreshta më të mëdha se 0,5 ha) është më pak se 500 ose më shumë se gjysma e fermave tregtare-240 ferma kanë vreshta midis 1.1 dhe 2 ha dhe vetëm 137 ferma kanë vreshta më të mëdha se 2 ha.
Fermerë përpunues

9 në 10 fermerë përpunojnë sasi të konsiderueshme rrushi në raki dhe/se verë. Në fermë, prodhimi i rakisë është produkti kryesor i rrushit. Ndërsa në fermë prodhimi i verës është i vogël dhe me tendencë në rënie. Teknologjia e prodhimit të verës në fermë është primitive dhe bazike-mjaft shpesh vera e prodhuar ruhet në enë plastike dhe tregtohet në shishe plastike.

Përpunuesit industrial

Ka rreth 80-100 kantina në Shqipëri. Përqëndrimi më i lartë është në rajonin e Durrësit,                   i ndjekur nga Vlora. 

Kantinat në Shqipëri mund t’i ndajmë në tre grupe si vijon: 
(i) kantina që prodhojnë verë me cilësi të lartë bazuar në densitet të ulët të bimëve dhe rendiment të ulët për bimë, seleksionim kritik, vjelje dhe ndarje e rrushit; presimi dhe përpunimi dhe së fundmi nga 24-36 muaj stazhonim në tankera çeliku/fuçi druri;

(ii) kantina tipike të mëdha që prodhojnë sasi të mëdha vere standarde/tavoline dhe në një shkallë më të vogël verë, bazuar mbi seleksionimin dhe stazhonim nga 12-24 muaj;

(iii) kantina tipike të vogla që prodhojnë verë tavoline standarde për konsum të menjëhershëm me pak ose aspak stazhonim.Shqipëria prodhon si verë standarde tryeze ashtu edhe verë me cilësi të lartë. Konsumatorët për verë standarde të tryezës janë restorante dhe dyqane të njohura, ndërsa për verë me cilësi të lartë kërkesa kryesore vjen nga restorante të standardeve më të larta, hotele dhe vinoteque, etj. Eksporti është në sasi shumë të vogla.

Çmimi i fabrikës për verë standarde të tryezës është 300-350 lekë për litër dhe për verën me cilësi të lartë çmimi i fabrikës shkon në 800-1200 lekë për shishe (750 cl), por ka edhe raste me çmime shumë më të larta. Zgjedhja strategjike është e ndryshme nga një kantinë në tjetrën. Disa kantina merren me cilësinë. Ata janë të interesuar për rrush me cilësi të lartë dhe rendimente të ulëta. Kantinat që prodhojnë verë me cilësi standarde përdorin rrush me cilësi të zakonshme dhe prodhimtari të lartë.

Në prodhimin e verës përdoren si kultivarët autoktonë edhe ata të importuar. Ndër kultivarët autokton përmendim Kallmet, Sheshi i Zi, Sheshi i Bardhë, Vlosh, etj. Kultivarët e importuar të përdorur për prodhimin e verës janë kryesisht Merlot, Cabernet Sauvignon, Chardonnay, Riesling, Petit Verdon, Shiraz, Vranac, etj.
Aktualisht sektori i verës rregullohet me Ligjin nr. 8443, datë 21.1.1999 “Për vreshtarinë, verën dhe produktet e tjera që rrjedhin nga rrushi”. Ky ligj nuk është i plotësuar me aktet nënligjore, të parashikuara të dalin në zbatim të tij. Baza ligjore ka mbetur e vjetër në lidhje me ndryshimet që kanë ndodhur në sektorin e vreshtarisë dhe verës. Kjo bazë ligjore tani nuk korrespondon me nevoja të kompanive dhe rregulloreve të Komunitetit Evropian. Ministria e Bujqësisë dhe Zhvillimit Rural duhet të shkojë drejt harmonizimit të legjislacionit dhe përafrimit me rregulloret përkatëse në sektorin e verës. 
 Problemi në shqyrtim
· Përshkruani natyrën e problemit.
· Identifikoni shkaqet e problemit.
· Përshkruani shtrirjen e problemit.
· Identifikoni grupet e prekura nga ky problem - qeveria/biznesi/shoqëria civile/     

            qytetarët.
· Vlerësoni nëse problemi mund të trajtohet ose jo përmes një ndryshimi të politikave.
Një pjesë e madhe e prodhimit të verës vjen nga ekonomia informale dhe tregtohet ilegalisht në tregje ose konsumohet nga vetë prodhuesit. Segmenti i verërave formale cilësore dhe shumë cilësore nuk është ende i zhvilluar mjaftueshëm, duke marrë parasysh përmasat e zinxhirit të vlerës. Kantinat lokale cilësore nuk janë ende konkurruese me konkurrentët kryesorë në rajon dhe me prodhuesit kryesorë të BE-së, përsa i përket raportit çmim/cilësi. Për këtë arsye, importi i verërave cilësore është i lartë dhe ka qenë në rritje gjatë dekadës së fundit, duke qenë se kërkesa për verë të cilësisë së lartë është në rritje me përmirësimin e standardeve të jetesës dhe ndryshimeve në stilin e të jetuarit. Distribucioni i produkteve ushqimore është duke u konsoliduar në vazhdimësi, ku favorizohen prodhuesit e mëdhenj dhe vera e importuar, ndërkohë që në segmentin e verërave cilësore në shishe vërehet dominimi i verërave të importuara dhe konkurrueshmëria në rritje nga prodhuesit rajonal.
Një nga problemet kryesore për zhvillimin e zinxhirit të vlerës është mungesa e lidhjes/koordinimit midis kultivuesve dhe përpunuesve, kostoja e lartë e prodhimit dhe mungesa e standardizimit. Shumë kantina hasin vështirësi në koordinimin me fermerët (kultivarë të papërshtatshëm, ujitje përpara vjeljes etj.,). Për rrjedhojë, mjaft kantina krijojnë vreshtat e tyre për të ulur kostot e transaksionit të lidhura me koordinimin me fermerët.
Nevojat që kantinat kanë përsa i përket prodhimit të verës janë të ndryshme. Në disa raste, kapaciteti i vreshtave është ngërçi kryesor. Në raste të tjera, kapaciteti në rritje i përpunimit të verës është pengesa kryesore. Ka gjithashtu raste kur si kapacitetet e prodhimit të rrushit ashtu edhe ato të përpunimit të verës janë pengesa të mëdha-këtu bëjnë pjesë kantinat e vogla, të cilat planifikojnë të rriten.  

Sfidë të madhe paraqet edhe rritja e cilësisë për të përmbushur rritjen e brendshme të kërkesës për verë me cilësi të lartë. Vërehet një proces i ngadaltë i përmirësimit të cilësisë, në të njëjtën kohë me restaurimin e vreshtave dhe investimeve në teknologjitë e reja. Cilësia e verës së rrushit është e ulët si pasojë e kultivarëve të papërshtatshëm dhe heterogjenë si dhe praktikave jo eficente në fermë. Raportohet se fermerët janë të orientuar më shumë drejt sasisë sesa cilësisë.  

Subjektet e prekura nga problemi:

· subjektet e angazhuar në prodhimin e rrushit, si dhe në subjektet e angazhuara në               prodhmin e verës;
· konsumatorët

Zgjidhjet e propozuara:

· kontribuojnë në rritjen e mëtejshme të prodhimit dhe përmirësimin e cilësisë së verës;

· vendosjen e rregullave për kultivimin e vreshtave që përdoren për prodhimin e verës, regjistrin e vreshtarisë, prodhimin, etiketimin, marketingun, potencialin e prodhimit dhe kontrollet e produkteve të verës në Republikën e Shqipërisë, me qëllim                përshtatjen me kërkesat dhe standardet e tregut ndërkombëtar;

· mbrojtjen e interesave të konsumatorëve, duke ruajtur një konkurrencë të drejtë ndërmjet prodhuesve dhe operatorëve të tjerë në sektorin e verës.
Arsyeja e ndërhyrjes
· Shpjegoni pse qeveria planifikon të ndërhyjë dhe pse është e nevojshme.
· Shpjegoni se çfarë shpreson të trajtojë qeveria nëpërmjet kësaj ndërhyrjeje.
· Identifikoni shkallën e ndërhyrjes së qeverisë që nevojitet për të trajtuar problemin.
· Shpjegoni se si i mbështet kjo ndërhyrje objektivat e nivelit të lartë të qeverisë.
· Rendisni punën ekzistuese që është realizuar tashmë.
Ndërhyrja me këtë ligj është e nevojshme për arsye të rregullimit, prodhimit dhe tregtimit të rrushit për prodhimin e verës, prodhimi dhe tregtimi i verës dhe çështje të tjera me rëndësi për prodhimin e rrushit dhe produkteve të rrushit, si dhe formalizimit të mëtejshëm të sektorit. Projektligji bazohet pjesërisht në Rregulloren nr. 1308/2013 të Parlamentit Evropian dhe e Këshillit e 17 dhjetorit 2013, për krijimin e një organizimi të përbashkët të tregjeve të produkteve bujqësore dhe që shfuqizon Rregulloren e Këshillit (KEE) nr. 922/72, (KEE)              nr. 234/79, (KE) nr. 1037/2001 dhe (KE) nr. 1234/2007. Përmes kësaj ndërhyrjeje qeveria shpreson të arrijë:

· të garantojë një rritje afatgjatë të sektorit, produkte më të sigurta dhe të certifikuara;

· të vendosë rregulla për kultivimin e vreshtave për prodhimin e verës, regjistrin e vreshtarisë, prodhimin, etiketimin, marketingun, potencialin e prodhimit dhe kontrollet e produkteve të verës;
· të mbrojë interesat e konsumatorëve, duke ruajtur një konkurrencë të drejtë ndërmjet prodhuesve dhe operatorëve të tjerë në sektorin e verës. Kategorizimin e qartë të verërave, vlerësimin dhe aplikimin e praktikave enologjike. 
· Ministria, nisur nga baza ligjore do të nxisë ndërgjegjësimin e subjekteve. Projektligji do të ketë efekte mbi subjektet e angazhuara në prodhimin e rrushit, si dhe në subjektet e angazhuara në prodhimin e verës.
Objektivi i politikës
· Vendosni objektiva që korrespondojnë me problemin dhe shkaqet e tij.
· Sigurohuni  që  objektivat  janë  specifikë, të  matshëm, të  arritshëm, realë dhe në kohë.  
·    Formalizimi i mëtejshëm dhe konsolidimi i sektorit të vreshtarisë dhe verës. 
·    Standardizimi i lëndës së parë dhe produktit.

·    Rritja e cilësisë së produktit nëpërmjet certifikimit të tij.

·    Ulja e importeve duke formalizuar dhe standardizuar produktin dhe rritja e eksportit.
·    Sigurimi i një tregu efikas, konkurrencë të ndershme, ruajtjen e besimit dhe mbrojtjen e interesave të konsumatorëve.

·   Miratimi i ligjit të verës është e domosdoshme për: Harmonizimin me aktet e BE-së, si edhe një nga prioritetet e progress-raportit për kapitullin 11;

·   Pranimi i detyrimeve që rrjedhin nga anëtarsia në OBT-Marrëveshja TRIPS; 

· Vendosja e standardeve ndërkombëtare të cilat do të mundësojnë kontrollin e  prodhmit dhe kualitetin e produktit, tregun e ndershëm ndërkombëtar, mbrojtjen e të drejtës së konsumatorit, parandalimin e mashtrimeve dhe harmonizimin e kritereve për caktimin dhe mbrojtjen e përcaktimeve të origjinës dhe emërtimeve gjeografikë me qëllim të mbrojtjes ndërkombëtare të tyre.

Përshkrimi i opsioneve të shqyrtuara
·  Përshkruani opsionin e status quo-së.
· Identifikoni   dhe   përshkruani  të  gjitha   opsionet  e  politikave  që  keni  marrë  

        parasysh.
· Shpjegoni se si janë zgjedhur opsionet e renditura.
Gjatë analizës së kryer, janë shqyrtuar të tre opsionet:
Opsioni i status quo-së (0):

Opsioni i parë është të vazhdohet me kuadrin ligjor ekzistues, i cili është mjaft i vjetër duke mos reflektuar ndryshimet në sektorin e verës, si dhe kuadri ligjor nuk është i plotë. Gjithashtu, aktet e BE-së në fushën e prodhimit të verës kanë ndryshuar në mënyrë të vazhdueshme, nuk është e mundur të përmbushen detyrimet e harmonizimit në ndonjë mënyrë tjetër përveç miratimit të një ligji të ri.

Opsioni 1: Ndryshimi i ligjit ekzistues:
Ndryshimi i ligjit ekzistues, përsëri nuk rregullon situatën në sektorin e verës, duke qenë se do të kërkonte ndryshim të konsiderueshëm, më shumë se 75% të këtij ligji, për të arritur objektivat e vendosura dhe harmonizimin me rregulloret e BE-së, që është edhe prioritet                  i qeverisë shqiptare në kuadër të anëtarësimit në BE.

Opsioni 2: Ligj i ri për vreshtarinë dhe verën:
Hartimi i një ligji të ri për verën dhe vreshtarinë është i nevojshëm për arsye të rregullimit të prodhimit dhe tregtimit të rrushit për prodhimin e verës, prodhimin dhe tregtimin e verës dhe çështje të tjera me rëndësi për prodhimin e rrushit dhe produkteve të rrushit, si dhe formalizimit të mëtejshëm të sektorit. Nëpërmjet ligjit të ri përcaktohen qartë kategoritë nga produktet e rrushit për verë, praktikat enologjike që duhet të zbatohen, të gjithë aktorët e përfshirë në sektorin e verës duke dhënë një përkufizim të qartë të tyre, të gjithë kultivuesit e vreshtit dhe prodhuesit e verës do të jenë të detyruar të raportojnë pranë institucioneve të përcaktuara në ligj. Vetëm me regjistrimin e prodhimit do të ketë mundësi për shitje në treginstitucionet përgjegjëse, etiketimin, plotësimin e legjislacionit për treguesit gjeografikë dhe emërtimet e origjinës, si dhe termat tradicionalë. Ligji i ri do të përafrojë pjesërisht, Rregulloren nr. 1308/2013 të Parlamentit Evropian dhe e Këshillit e 17 dhjetorit 2013, për krijimin e një organizimi të përbashkët të tregjeve të produkteve bujqësore dhe që shfuqizon Rregulloren e Këshillit (KEE) nr. 922/72, (KEE) nr. 234/79, (KE) nr. 1037/2001 dhe (KE)              nr. 1234/2007.
Vlerësimi i opsioneve/analizimi i ndikimeve
· Identifikoni se kush preket.
· Identifikoni llojet e ndikimeve për secilin grup të prekur; bëni dallimin midis ndikimeve 

të drejtpërdrejta dhe jo të drejtpërdrejta.
· Për ndikimet e drejtpërdrejta:
· Përshkruani nga ana cilësore ndikimet e drejtpërdrejta mbi grupet e prekura.
· Analizoni nga ana sasiore ndikimet më të rëndësishme të drejtpërdrejta.
· Përcaktoni vlerën monetare të ndikimeve më të rëndësishme të drejtpërdrejta aty ku 
         është  e mundur (shih aneksin 1/a për tabelën që mund të përdorni).
· Analizoni ndikimin mbi ndërmarrjet e vogla dhe të mesme.
· Për ndikimet jo të drejtpërdrejta:
· Përshkruani nga ana cilësore ndikimet jo të drejtpërdrejta mbi grupet e prekura.
· Analizoni ndikimin mbi konkurrencën.  
· Diskutoni kufizimin e analizës.
· Jepni   supozimet  në   të  cilat  janë  bazuar  parashikimet  dhe  risqet,  të  cilave  ato  u  

          nënshtrohen.
· Tregoni sa të forta, të pavarura dhe të rëndësishme janë provat që mbështesin supozimet.
· Tregoni  se  çfarë  mund  të  pengojë  realizimin e përfitimeve, të rrisë kostot ose të sjellë  

         pasoja të papritura.
· Përmblidhni vlerësimin e opsioneve:
· Paraqisni një pasqyrë përmbledhëse të të gjitha ndikimeve të opsioneve të analizuara.
· Shpjegoni  se  si  ndikimet  e  të  gjitha  opsioneve  të  analizuara  krahasohen me njëra-
         tjetrën.
· Paraqisni  përllogaritjet  më  të mira të përgjithshme neto të ndikimit me vlerë monetare 
         të  përcaktuar për çdo opsion (shih aneksin 1/b për tabelën që mund të përdorni).
· Identifikoni se kush preket.
Për efekt të këtij vlerësimi të ndikimit Opsioni 2: Ligj i ri për vreshtarinë dhe verën:
Hartimi i një ligji të ri për verën dhe vreshtarinë është i nevojshëm për arsye të rregullimit të prodhimit dhe tregtimit të rrushit për prodhimin e verës, prodhimit dhe tregtimit të verës dhe çështje të tjera me rëndësi për prodhimin e rrushit dhe produkteve të rrushit, si dhe formalizimit të mëtejshëm të sektorit.
· Identifikoni llojet e ndikimeve për secilin grup të prekur; bëni dallimin midis ndikimeve të drejtpërdrejta dhe jo të drejtpërdrejta.
· Për ndikimet e drejtpërdrejta:
· Përshkruani nga ana cilësore ndikimet e drejtpërdrejta mbi grupet e prekura.
· Analizoni nga ana sasiore ndikimet më të rëndësishme të drejtpërdrejta.
· Përcaktoni  vlerën  monetare  të  ndikimeve  më  të  rëndësishme  të drejtpërdrejta aty ku 
         është  e mundur (shih aneksin 1/a për tabelën që mund të përdorni).
· Analizoni ndikimin mbi ndërmarrjet e vogla dhe të mesme.
Ndikimet ekonomike
· Ky propozim do të sjellë rritje të fondeve shtesë nga buxheti i shtetit prej opsionit të preferuar do të përfshijnë kostot e drejtpërdrejta për sektorin publik, buxhetin e shtetit, (MBZHR për komisionin e verës dhe AKU, për ekspertët).
· Formalizimi i sektorit, do të ndikojë drejtpërdrejt në të ardhurat e munguara, tashmë në buxhetin e shtetit nga funksionimi jo formal i këtij sektori.

·  Do të nxisë drejtpërdrejt të ardhurat e shtetit dhe sipërmarrësve nga rritja e eksportit dhe ulja e importeve.

·  Referuar  treguesve  gjeografikë  dhe  atyre  të  cilësisë, do  të nxitet direkt prodhimtaria    

 duke gjeneruar më shumë të ardhura për bizneset dhe buxhetin  shtetit.
Ndikimet mjedisore
Ky ligj zbatohet për operatorët e biznesit që ushtrojnë veprimtaritë e parashikuara në këtë ligj dhe licencimi i këtyre veprimtarive kërkon pajisjen me lejen e mjedisit për secilin subjekt që ushtron aktivitetin, para licencimit. Për subjektet të cilët do të zhvillojnë aktivitetin e prodhimit, përpunimit dhe shpërndarjes, është kusht që përpara miratimit të licencimit duhet të paraqesin lejen e mjedisit. Përsa më sipër nuk ka ndikim në mjedis.

Ndikimet sociale
Zbatimi i një ligji të tillë sjell rritje të konkurrueshmërisë, ndërmjet operatorëve të biznesit i cili grupon dhe identifikon biznese të konsoliduar që gjenerojnë më shumë të ardhura familjare dhe shton kërkesat për vende pune.
· Për ndikimet jo të drejtpërdrejta:
· Përshkruani nga ana cilësore ndikimet jo të drejtpërdrejta mbi grupet e prekura.
· Analizoni ndikimin mbi konkurrencën.  
Ndikimet ekonomike 
Do të ketë gjithashtu edhe disa lloje ndikimesh jo të drejtpërdrejta ekonomike, që janë pa vlerë monetare të drejtperdrejtë në buxhet dhe konsistojnë në rritjen e përgjegjësisë së subjekteve që zhvillojnë aktivitetin e prodhimit dhe tregtimit të produkteve si rezultat i forcimit të kontrollit gjatë të gjithë zinxhirit duke garantuar, përgjithësisht një jetë të shëndetshme, e si pasojë shpenzimet për kujdesin shëndetësor, të reduktuara.

· Diskutoni kufizimin e analizës:
· Jepni   supozimet   në   të   cilat  janë  bazuar  parashikimet  dhe  risqet, të  cilave  ato  u 
          nënshtrohen.
· Tregoni sa të forta, të pavarura dhe të rëndësishme  janë provat që mbështesin supozimet.
· Tregoni  se  çfarë  mund  të  pengojë  realizimin e përfitimeve, të rrisë kostot ose të sjellë  

         pasoja të papritura.
Rritja dhe fuqizimi i sektorit të verërave në vend por edhe zgjerimi i marrëdhënieve tregtare të vendit tonë dhe rritja e futjes së produkteve ushqimore në tregjet ndërkombëtare mund të kërkojnë të ketë një numër më të madh të punonjësve që kryejnë kontrollin zyrtar të tyre. Ngritja e kapaciteteve edhe për operatorët e sektorit të verës, ka një rol specifik në arritjen e synimeve.
·  Përmblidhni vlerësimin e opsioneve:
·  Paraqisni një pasqyrë përmbledhëse të të gjitha ndikimeve të opsioneve të analizuara.
· Shpjegoni se si  ndikimet  e  të  gjitha  opsioneve  të  analizuara  krahasohen  me  njëra-
         tjetrën.
· Paraqisni përllogaritjet më të mira të përgjithshme neto të ndikimit me vlerë monetare   

         të  përcaktuar për çdo opsion (shih aneksin 1/b për tabelën që mund të përdorni).
Opsionet e vlerësuara nga grupi teknik i punës u kryen duke analizuar numrin e dispozitave dhe neneve që ndryshohen dhe shtohen për të arritur qëllimet/objektivat e këtij projektakti. Krahasimi është bërë duke u nisur nga numri total i neneve të projektligjit ekzistues dhe nenet që ndryshohen dhe shtohen. Në përfundim u arrit në konkluzionin që paraqitja e projektaktit të jetë në formën e projektligjit të ri  “Për vreshtarinë dhe verën”.
Arsyetimi i opsionit të preferuar
Zgjidhni opsionin e preferuar, bazuar në analizë.
Shpjegoni arsyetimin tuaj.  
Opsioni i preferuar është hartimi i një ligji të ri për verën dhe vreshtarinë bazuar në analizën me shumë kritere. 
Opsionet që merren në konsideratë janë:  

· Opsioni i status quo-së (0):

Opsioni i parë është të vazhdohet me kuadrin ligjor ekzistues, i cili është mjaft i vjetër duke mos reflektuar ndryshimet në sektorin e verës.

· Opsioni 1: Ndryshimi i ligjit ekzistues:
Ndryshimi i ligjit ekzistues, përsëri nuk rregullon situatën në sektorin e verës, duke qenë se  do të kërkonte ndryshim të konsiderueshëm, më shumë se 75% të këtij ligji.
· Opsioni 2: Ligj i ri për vreshtarinë dhe verën.
Për të vlerësuar opsionet duke përdorur analizën me shumë kritere, janë ndjekur hapat e mëposhtëm: 

1.  Përcaktimi i kritereve që tregojnë arritjen e objektivit për vendosjen e rregullave për kultivimin e vreshtave që përdoren për prodhimin e verës si dhe rritjen e cilësisë së verës dhe produkteve që rrjedhin prej saj, me qëllim arritjen e kërkesave dhe standardeve të tregut ndërkombëtar:

· Efektiviteti në realizimin 100% të rregullave të kultivimit të vreshtave.
· Efektiviteti në realizimin 100% të kontrollit të cilësisë së verës dhe produkteve që rrjedhin prej saj.
· Efektiviteti i hartimit dhe zbatimit të standardeve ndërkombëtare. 

· Efektiviteti i regjistrimit të vreshtave. 

· Shkalla e riskut të sigurisë dhe cilësisë së verës dhe produkteve që rrjedhin prej saj.
· Kostot efektive.
2. Vendosja e peshës së kritereve sipas rëndësisë relative
· Efektiviteti në realizimin 100% të rregullave të kultivimit të vreshtave 5.
· Efektiviteti në realizimin 100% të kontrollit të cilësisë së verës dhe produkteve   që rrjedhin prej saj 5.

· Efektiviteti i hartimit dhe zbatimit të standardeve ndërkombëtare 4.
· Efektiviteti i regjistrimit të vreshtave 3.
· Shkalla e riskut të sigurisë dhe cilësisë së verës dhe produkteve që rrjedhin prej   saj 6.

· Kostot efektive 5.
3. Përcaktimi i shkallës së performancsës nëpërmjet intervalit të pikëve nga 0-6.
4. Vendosja e pikëve të opsioneve përkundrejt secilit kriter sipas matricës së mëposhtme. 
Matrica e performancës:
	Kriteret
	Pesha

(Rëndësia relative)
	Opsioni 0
	Opsioni 1
	Opsioni 2

	
	
	Pikë
	Vlera

(=Pesha x pikë)
	Pikë
	Vlera

(=Pesha x pikë)
	Pikë
	Vlera

(=Pesha x pikë)

	Efektiviteti në realizimin 100% të rregullave të kultivimit të vreshtave.
	5
	0
	0
	1
	5
	5
	25

	Efektiviteti në realizimin 100% të kontrollit të cilësisë së verës dhe produkteve   që rrjedhin prej saj.
	5
	0
	0
	2
	10
	4
	20

	Efektiviteti i hartimit dhe zbatimit të standardeve ndërkombëtare.
	4
	0
	0
	2
	8
	4
	16

	Efektiviteti i regjistrimit të vreshtave.
	3
	0
	0
	2
	6
	4
	12

	Shkalla e riskut të sigurisë dhe cilësisë së verës dhe produkteve që rrjedhin prej saj.
	6
	6
	36
	4
	24
	1
	6

	Kostot efektive.
	5
	0
	0
	2
	10
	5
	25

	Pikët totale për secilin opsion
	
	36
	
	63
	
	104


· Analiza  me  shumë  kritere  tregon  se  opsioni, ligji  i ri për vreshtarinë dhe verën është vlerësuar me më shumë pikë dhe ne e kemi zgjedhur atë si opsionin tonë të preferuar.
Ky opsion përmbush zgjidhjen e të gjitha vështirësive të krijuara, për vendosjen e rregullave për kultivimin e vreshtave që përdoren për prodhimin e verës, regjistrin e vreshtarisë, prodhimin, etiketimin, marketingun, potencialin e prodhimit dhe kontrollet e produkteve të verës në Republikën e Shqipërisë, me qëllim përshtatjen me kërkesat dhe standardet e tregut ndërkombëtar.
Çështje të zbatimit
· Shpjegoni se cila njësi do të jetë përgjegjëse për zbatimin e opsionit të zgjedhur.
· Shpjegoni pengesat e mundshme për zbatimin e opsionit të zgjedhur.
· Përshkruani   masat  që  do  të  ndërmerren  gjatë  zbatimit  për  të  arritur  qëllimet  e 
            politikës.
· Specifikoni të gjitha kërkesat e përputhshmërisë dhe të zbatimit.
Ministria e Bujqësisë dhe Zhvillimit Rural, së bashku me Autoritetin Kombëtar të Ushqimit, Qendrat e Transferimit të Teknologjive Bujqësore Fushë-Krujë dhe Vlorë si dhe 4 Agjencitë Rajonale të Ekstensionit Bujqësor, Tiranë, Lushnjë, Korçë dhe Shkodër janë institucionet përgjegjëse për monitorimin e zbatueshmërisë së tij, pas miratimit të këtij propozimi.
Pengesa e mundshme që mund të haset është forcimi i kapaciteteve kryesisht në kryerjen e kontrollit zyrtar, nëpërmjet trajnimeve me kostot përkatëse.
Gjatë zbatimit të projektligjit të propozuar, për të arritur qëllimet e politikës, do të ndërmerren masat e mëposhtme:
· Plotësimi me akte nënligjore i ligjit për vreshtarinë dhe verërat.
· Përcaktimi i rregullave shtesë për funksionimin e duhur të regjistrit të vreshtave.
· Forcimi i kontrollit  të  verës dhe produkteve që rrjedhin prej saj.
· Rritja e kapaciteteve të stafit inspektues, nëpërmjet përcaktimit të një programi të qartë trajnimi.
· Mbështetja nëpërmjet promovimit. 
· Fushata ndërgjegjësimi të Operatorëve të Biznesit, duke asistuar afër, nëpërmjet strukturave të përcaktuara.
Faza e shqyrtimit/vlerësimit
· Jepni një përshkrim të përmbledhur të masave të monitorimit dhe të vlerësimit.
· Identifikoni  kriteret/treguesit  për  të  matur  arritjen  e  qëllimeve  ose  progresin drejt 
           tyre.
Propozimi i këtij projektligji përmban elementë të rëndësishëm, për zbatimin e planit të punës, për sistemin e monitorimit dhe vlerësimit në zbatimin e ligjit, bazuar në problemet e konstatuara.
Indikatorët për të matur arritjen e objektivit janë si më poshtë:
· Futja në regjistrin e vreshtave e të gjithë aktorëve që operojnë në sektorin e verës (vreshtarët, vjelësit, prodhuesit, përpunuesit dhe mbushësit e shisheve).

· Realizimi i Planit kombëtar të kontrolleve zyrtare me bazë risku për këtë sektor.
· Hartimi i legjislacionit në fushën e bujqësisë dhe zhvillimit rural, në përputhje me Kapitullin 11 të Acquis;
· Monitorimi i sektorit të verës, në gjithë zinxhirin e vlerës nga ferma tek konsumatori.
Raporti i vlerësimit të ndikimit - Shtojca2/a
Tabela: Vlera aktuale neto në total (VAN)-kostot dhe përfitimet me vlerë monetare të përcaktuar në milionë lekë e zbritur për 10 vjet (vlera aktuale e kostos dhe vlera aktuale e përfitimit); krahasuar me status quo-në.    
	
	Viti  1

	Viti 4
	Viti 5

	Kosto për biznesin – në vazhdim

	Kosto për grupet e tjera – në vazhdim 
	
	
	
	
	
	
	
	
	
	

	Kosto në total 
	
	
	
	
	
	
	
	
	
	

	Kosto e zbritur në total = Kosto në total x faktorin zbritës
	
	
	
	
	
	
	
	
	
	

	Përfitimi për buxhetin – në vazhdim
	
	
	
	
	
	
	
	
	
	

	Përfitimi për biznesin – një herë
	
	
	
	
	
	
	
	
	
	

	Përfitimi për biznesin – në vazhdim
	
	
	
	
	
	
	
	
	
	

	Përfitimi për grupet e tjera – njëherë
	
	
	
	
	
	
	
	
	
	

	Përfitimi për grupet e tjera – në vazhdim 
	
	
	
	
	
	
	
	
	
	

	Kosto për buxhetin – në vazhdim
	
	
	
	
	
	
	
	
	
	

	Përfitimi në total
	
	
	
	
	
	
	
	
	
	

	Përfitimi i zbritur në total = Përfitimi në total x faktorin zbritës
	
	
	
	
	
	
	
	
	
	

	Vlera aktuale e kostos në total 
	

	Vlera aktuale e përfitimit në total
	

	Vlera aktuale neto (VAN) = Vlera aktuale e përfitimit në total – Vlera aktuale e kostos në total
	


Raporti i ndikimit të vlerësimit - Shtojca 2/b 
Tabelë: Vlera aktuale neto në total e çdo opsioni   
	Opsioni
	Vlera aktuale në milionë lekë
	Vlera aktuale neto në milionë lekë

	
	Kosto
	Përfitimi
	

	Opsioni 1
	
	
	

	Opsioni 2
	
	
	


Grupi i punës dhe RIA:

